
Laj Akiir ut li xPo   

Aj seeraq’ re: aj Pedro Israel Lemus

Laj Akiir a’an jun li saaj al, aj tzolonel re xkab’ raqal li
tzoleb’aal, li wank sa’ jun ch’ina tenamit chire li palaw.  
 
A’an jun li saaj al li jwal nawulak chiru li xtz’ilb’al rixeb’ li
xwanjik li ruchich’och’  
jo’ ajwi’ li xtzolb’al eb’ li wajb’ ut eb’ li xyaab’eb’.  
 
li xPo a’an jun li ch’ina ixqa’al jwal ch’ina’us ut seeb’ xk’a’uxl,  
a’an jun ajwi’ li xwanjik jwal tuulan li nak’eeman li xloq’al.  
 
Jwal nawulak chiru li tz’iib’ak xk’a’uxl jo’wi’ li b’onok.  
 
Laj Akiir jwal nawulak chiru li tzolok ut li wank sa’   
li k’uuleb’aal tasal hu.  
Naq laj Akiir xril chi xb’eenwahil li xPo, chunchu raj chire 
jun li meex b’arwi’ wank naab’al paay chi tasal hu 
jo’ ajwi’ li b’on.  
 
Laj Akiir xkana chi sach’so sa’ xch’ool xb’aan li xch’ina’usilal
ut li xtuulanil.  
Chi kama’an chalen k’a’jo’ nawulak chiru rilb’al chi najt   
xb’aan li xch’ina’usilal.   

